
PRIJEDOR
Uhapšena trojica zbog ratnih zločina nad logorašima

Kr vnik Darko Mrđa će
ponovo pred lice pravde
U cik zore 7. augusta iza logora na Manjači zaklani su Dedo Crnalić, Osman Denić,
Kemal Jakupović, Nezir Krak, Nihad Bašić, Zvonko Tokmadžić i Samir Džafić.
Nakon toga su ih natovarili na kamione i bacili u riieku Vrbas
PIŠE DŽENETA SARIĆ-KOZIĆ

Darko Mrđa, Raden-
ko Marinović i Milan
Gavrilović uhapšeni
su jučer po nalogu Tu-

žilaštva BiH. Trojka iz Prije-
dora se tereti za ratne zločine
počinjene na širem području
tog grada 1 992. godine. Akci-
ju hapšenja u ranim jutarnjim
satima izvcla je Državna agen-
cija za istrage i zaštitu (SIPA).

Tužilaštvo ih sumnjiči da su
u augustu 1992. počinili ubi-
stva, mučenja i zlostavljanja
bošnjačkih i hrvatskih civila iz
logora Manjača i Omarska, pri-
likom transporta i isprcd ovih
objekata. Zoran Babić, zvani
Bakin, je dio ovog prcdmeta
i sumnjiči se za ista djela. Ali
on sc vcć nalazi u zatvoru na
izdržavanju ranije izrečenih
kazni za zločine počinjenc na
Korićanskim stjenama i zbog
strijeljanja deset Prijedorčana
ispred džamije u Carakovu,
među kojima je bio i imam
Sulejman cf. Dizdarcvić. Ba-
bić je osuđen na 35 godina
/atvora. Osumnjičeni su jučer
nakon hapšenja predati Tuži-
laštvu BiH.

Nakon zatvaranja logora
Omarksa, zatočenici su 6. au-
gusta 1992. godine prebačeni
u logor Manjača. U cik zore

7. augusta iza logora na Ma-
njači zaklani su Dedo Crnalić,
Osman Denić, Kemal Jaku-
pović, Nezir Krak, Nihad Ba-
šić, Zvonko Tokmadžić i Sa-
mir Džafić. Nakon toga su ih
natovarili na kamione i bacili
u rijeku Vrbas. Nakon nekog
vremena Vrbas ih je izbacio u
Banjoj Luci, gdje su i ukopa-
ni na novom groblju, kao NN

hca. Nakon završetka rata, 4.
jula 2002. ekshumirani su i
ukopani na šehidskim meza-
rima u Prijedoru.
Najmanje 10 ubijenih
Darko Mrđa je pod istragom
i zbog ubistva triju osoba
bošnjačke nacionalnosti u mje-
stu Sredice u julu 1992. godi-
ne, kao i za odvođenje civila iz
mjesta Tukovi u nepoznatom
pravcu, od kada mu se gubi
svaki trag.

-Osumnjičeni su pod istra-
gom zbog ubistva najmanje
deset osoba, te mučenja, zlo-
stavljanja i premlaćivanja četiri
nezakonito zatočene žrtve - na-
veli su nam iz Tužilaštva BiH.

Mrda neće prvi put sjesti na
optuženičku klupu, to iskustvo
je imao već u Haškom tribuna-
lu kadaje osuden na 17 godina
zatvora zbog zločina počenje-
nih na Korićanskim stijenama.
Osuđen je nakon što je priznao
krivicu za učešće u ubistvima
oko 200 Bošnjaka na plani-
ni Vlašić.

-Učestvovavo sam u raz-
dvajanju i ubijanju tih neduž-
nih ljudi i iskreno se kajcm -
naveo je Mrđa u Hagu 2003.
godine kada je priznao zločin.

Pušten je u oktobru 2013.
iz zatvora u Španiji po odluci
Haškog tribunala, nakon što je
odslužio dvije trećine kazne.
Na slobodu je izašao u vrije-
me ekshumacija na Tomašici.

Tadašnji predsjednik Haškog
tribunala Theodor Meron prili-
kom puštanja Mrde na slobo-
du je rekao kako smatra da su
Mrđini zločini takve težine da
ne bi trebao biti ranije pušten,
ali da njegova rehabilitacija o

kojoj su ga izvijestile špan-
ske vlasti ide u prilog ranijeg
puštanja.

Sada se Mrđi stavljaju na
teret ubistva, mučenja i zlo-
stavljanja bošnjačkih i hrvat-
skih civila iz logora Manjača
i Omarska. Prilikom izvršenja
zločina imao je 23 godine, a
njegovu mladalačku snagu
osjetio je Rezak Hukanović,
koji je od njega stariji 20 go-
dina. Hukanović je bio u au-
tobusu u kojem je Mrđa tukao
logoraše.

-Tukao je mene i Muharema
Nezirovića, kao i druge ljude.
Od tada imam strahovite po-
sljedice, jer mi je bila lobanja
napukla četiri i po centimetra.
Zvanično u izjavi srpskih ljeka-
ra koji su me pregledali nakon
dolaska u logor Manjaču, stoji
da mi je razbijena lobanja od
udaraca kolcem po glavi, koje
mi je zadao u autobusu Mrda.
On je jedan od najvećih zloči-
naca u Prijedoru - prisjetio se
Hukanović.

Mrđa se okušao i u .Jiumani-
tarnom radu" prilikom izlaska
iz zatvora. Prijedorčani tvrde da
je dijelio humanitarnu pomoć u
tom gradu stanovnicima čije su
kuce poplavljene u maju 20 1 4.
Navodno, on nije želio da dijeli
pomoć Bošnjacima. Hukanović
nam kaže kako je posljednjih
godina sretao Mrđu u gradu.

Maloljetnik na Manjači
-Teško je opisati emocije koje

se bude kada pogledate čovjeka
koji vas je unakazio. Mrđa nije
pokazivao kajanje po povratku
iz Haga. Bahato se ponašao u
gradu misleći daje sve završio.
Došao sam i do informacije da

je prijedorska policija odobra-
vala njegovo takvo ponašanje.
Pucao je po ulicama Prijedora,
strašio neke ljude po povratku,
ali evo pravda je ipak došla i
on je tamo gdje je i zaslužio i
ja mu žclim da nikad ne izađe- poručio je Hukanović.

Sretao ga je po Pnjedoru i

Mirsad Duratović, koji je kao
maloljetnik bio zatočen u tri
prijedorska logora, a jedan od
njihje i Manjača.

-Tužilaštvo BiH se najoz-
biljnije počelo baviti ratnim
zločinima počinjenim u Pri-
jedoru. Od njih očekujemo da
će u narednom periodu mno-
go više nego do sada posve-
titi pažnje zločinima koji su
počinjeni direktno na terenu
prilikom etničkog čišćenja u
Prijedoru. Mnogo teži zločini
supočinejni u okolnim mjesti-
ma, nego u logorima. Na Ma-
taruškom brdu pored Prijedo-
ra u roku dva dana ubijeno je
1.500 civila, među kojima je
veliki broj žena i djece - rekao
je Duratovio
| MARINOVIĆ
Sportista
i zločinac

Radenko Marinović je
džudista koji je bio dio re-
prezentacije bivše Jugosla-
vije, a nakon rata branio je
i boje bh. zastave. Između
ostalog, bio je i glavni tre-
nerdžudo-kluba u Prijedo-
ru. Međutim, na optuženič-
ku klupu će pod sumnjom
da je zajedno sa Mrđom i
Gavrilovićem počinio po-
kolj u logoru Manjača.

INTERVENTNIVOD

Ubistva i mučenja logoraša
Uhapšeni Mrđa, Marinović i Gavrilović, bivši su pripadnici

Interventnog voda prijedorske policije. Jasmin Medić, autor
knjige „Genocid u Prijedoru", posbeno zbog te činjenice je
pozdravio njihovo hapšenje.

-Prijedorčani očekuju da bi ovo hapšenje konačno mo-
glo otvoriti i pitanje odgovornosti pripadnika Interventnog
voda i za druge zločine na području Prijedora, a ne samo za
masakr na Korićanskim stijenama. Pripadnici Interventnog
voda su, između ostalog, učestvovali i u ubistvima logora-
ša i zlostavljanju zatočenika u zgradi prijedorskog SUP-a,
a prema izjavama svjedoka učestvovali su i u razdvajanju
Ijudi u Kozarcu 26. maja 1992. godine i njihovom prebaci-
vanju u prijedorske koncentracione logore - rekao je Medić.

Groblje u Banjoj Luci na kojem su bili zakopani logoraši

'ummi* " J^^~~^!^l3S^W^^V'*^^>^^^^ Mmmmmmmmmmmmmmmmmmm m

~'"^m\\\\\\\\\\\\\\\\\\\\\\\\\\\\\\\\\\\\\m

HUKANOVIĆ: Mrdajejedan od najvećih zločinaca u Prijedoru

Mrđa u Haškom tribunalu

